
Enstriksyon: Modèl pou Avi konsènan Salè pa Èdtan, Jou Peman ak 
Rekonesans Anplwaye Dapre Seksyon 195.1 Lwa Travay Eta 

New York (New York State Labor Law) 
 

Depatman Travay (Department of Labor) bay modèl pou anpil kalite akò pou peman 
tankou avi ki ekri nan de lang ak rekonesans ki ekri nan lang Chinwa, Kreyòl Ayisyen, 
Koreyen, Polonè, Ris ak Panyòl. Patwon yo ka kreye avi pa yo, yo ka itilize oswa 
adapte fòm Labor Department yo, toutotan: 
 

 Enfòmasyon ki obligatwa yo parèt an Anglè ak nan lang natifnatal anplwaye a 
(si modèl la disponib)  

 Anplwaye a resevwa yon kopi  

 Anplwaye a siyen yon rekonesans ki endike li resevwa dokiman an, epi li 
idantifye lang natifnatal li ba patwon an  

 Patwon an konsève yon kopi avi a ak rekonesans lan pandan 6 zan  
 

Anba la a se eksplikasyon pou chwazi pami modèl yo. Pou jwenn detay oswa èd, gade 
Gid (LS 52) oswa kontakte Divizyon Kondisyon Travay (Division of Labor Standards).  
 

Avi LS 54 pou Anplwaye ki Touche pa Èdtan  
Fòm sa a se pou anplwaye ki touche pa èdtan epi ki pa gen egzanpsyon nan 
pwoteksyon an anba dispozisyon Leta ak federal ki anvigè pou travay siplemantè. Pa 
egzanp, itilize fòm sa pou yon anplwaye ki touche salè pa èdtan regilye ki se $10 dola 
pa èdtan epi ki touche salè pa èdtan pou travay siplemantè ki se $15 dola pa èdtan.  
 

Avi LS 55 pou Anpil Anplwaye ki Touche pa Èdtan  
Fòm sa a la pou anplwaye ki touche plis pase yon salè pa èdtan pou diferan kalite 
travay oswa pou diferan peryòd travay. Pa egzanp, itilize fòm sa a pou yon anplwaye ki 
touche $10 dola pa èdtan pou travay li fè kòm yon gadyen ak $12 pa èdtan pou travay li 
fè kòm yon moun k ap koupe zèb, oswa yon anplwaye ki touche yon salè pa èdtan 
poutèt li travay nan orè lajounen ak yon lòt salè pa èdtan poutèt li travay nan orè 
lannwit.  
 

Avi LS 56 pou Anplwaye ki Touche yon Salè pa Semèn oswa yon Salè pou yon 
Kantite Èdtan Fiks (40 Èdtan oswa Mwens nan yon Semèn)*  
Fòm sa a se pou anplwaye ki touche yon salè pa èdtan oswa yon salè pou yon kantite 
èdtan fiks (40 èdtan oswa mwens nan yon semèn travay).  
 

 Salè regilye anplwaye a se salè pa semèn oswa salè ki divize pa kantite èdtan li 
gen pou touche a.  

 Salè pa èdtan pou travay siplemantè se 1½ fwa salè regilye pa èdtan an. 



LS 53HC (10/16) 
 

Sof nan sikonstans ki limite anpil, li ilegal pou peye yon salè fiks pa semèn (san 
chanjman) pou semèn travay ki depase 40 èdtan. Menm lè gen yon semèn travay 
nòmal, anjeneral gen okazyon lè orè travay la pa menm. Pou rezon sa a, nou pa bay 
yon modèl pou salè pa èdtan pou semèn nan pou semèn travay ki depase 40 èdtan. 
Pou evite vyolasyon travay siplemantè, Depatman rekòmande seryezman pou patwon 
yo peye yon salè pa èdtan pou anplwaye ki kalifye pou travay siplemantè yo epi ki gen 
semèn travay nòmal yo ki depase 40 èdtan.  
 

Avi LS 57 pou Anplwaye ki Touche yon Salè pou Anpil Kantite Èdtan Travay, Salè 
pa Jou, Salè pou Pyès Travay, Salè Fiks, oswa Lòt baz Salè ki Pa Salè pa Èdtan*  
Fòm sa a se pou anplwaye non-egzante ki touche yon salè pou anpil kalite èdtan 
travay, yon salè pa jou, salè pou chak pyès travay, oswa nenpòt lòt salè ki pa baze  
sou vrè kantite èdtan anplwaye a travay. Nan chak semèn travay siplemantè, patwon  
an dwe:  
 

 Kalkile salè regilye a (salè regilye total la divize pa kantite èdtan total anplwaye a 
travay)  

 Kalkile prim travay siplemantè a (1/2 salè regilye a)  

 Miltipliye prim travay siplemantè a pa kantite èdtan travay siplemantè a, epi  

 Peye prim travay siplemantè a anplis salè a, salè pa jou a, salè pou chak pyès 
travay la, salè fiks la, oswa lòt salè.  

 

Avi LS 58 pou Salè pa Èdtan ki Anvigè ak Lòt Djòb Itilize fòm sa a lè anplwaye a:  
 

 Ap travay nan pwojè travo piblik (sètadi, pwojè ki garanti nan dispozisyon salè ki 
anvigè nan lwa Eta a ak lwa federal) oswa  

 Ap fè travay pou melanj salè ki anvigè ak salè ki pa anvigè. 
 

Gen espas sou fòm nan pou patwon an antre salè regilye a ak salè pou travay 
siplemantè li dwe peye ou pou lòt travay (salè ki pa anvigè). Fòm nan bay eksplikasyon 
pou anplwaye a pou fè anplwaye a konnen nenpòt peman prim li resevwa pou djòb li fè 
pou salè ki anvigè ap yon kredi nan prim travay siplemantè patwon an dwe li poutèt li 
travay plis pase 40 èdtan nan semèn nan.  
 

Avi LS 59 pou Anplwaye Egzante  
Itilize fòm sa a pou anplwaye ki gen egzanpsyon nan peman prim pou travay 
siplemantè dapre swa règleman Eta a oswa dapre Lwa Federal sou Kondisyon  
Travay san Paspouki (Federal Fair Labor Standards Act). Patwon an ta dwe idantifye 
egzanpsyon travay siplemantè a oswa, si yon anplwaye pa konsène nan definisyon tèm 
“anplwaye” nan Atik 19 New York State Labor Law, patwon an ta dwe idantifye 
egzanpsyon salè minimòm nan.  
 

Avi LS 309 konsènan Salè ak Kontra Travay pou Travayè Agrikòl 
Fòm sa a ap respekte kondisyon Seksyon 195.1 avi sou salè ak kondisyon akò travay 
Lòd pou Salè Minimòm pou Travayè Agrikòl. 
 

* Patwon ki nan Endistri Otèl ka pa peye yon anplwaye ki pa gen egzanpsyon yon salè 
ki pa salè pa èdtan, sof pou vandè ki touche komisyon yo.  


